
ᐅᓐᑌᕆᐅ ᐅᑭᒪᐧᐃ ᐊᐱᓄᒋᔑᐧᐃ ᐧᐃᑐᑲᑫᐧᐃᓐ 

 
ᐅᐅᐁᐧ ᐅᓐᑌᕆᐅ ᐊᐱᓄᒋᔑᐧᐃ ᐧᐃᑐᑲᑫᐧᐃᓐ ᐅᐅᒪ ᐅᓐᑌᕆᐅ ᐅᑭᒪᐧᐃ ᐧᐃᑐᑲᑫᐧᐃᓂᒃ 
ᑭᐅᒋᐅᔑᓯᒋᑲᑌ ᒋᐅᒋ ᐧᐃᑐᑲᐧᐃᐧᑕ ᐸᓐᑭ ᑲᐱᒥᔓᓂᔭᑫᐧᐊᒡ ᒋᐅᒋ ᐊᔕᒪᐧᐊᒡ ᐅᑕᐱᓄᒋᔑᒥᐧᐊ. 
 
ᐸᓐᑭ ᑲᔓᓂᔭᑫᐧᐊᒡ ᐅᐅᒪ ᑲᐅᒋ ᐧᐃᑐᑲᐧᐃᐧᑕ ᑕᒥᓇᑲᓂᐧᐃᐧᐊᒃ ᐃᓂᑯᒃ $92 ᐯᔑᒃ ᐊᐱᓄᒋᒃ 
ᑕᓱᑭᓯᔅ ᐱᓂᔥ $1,100 ᐯᔑᑯᐱᐳᓐ ᑕᒥᓇᑲᓂᐧᐃ ᐯᔑᒃ ᐊᐱᓄᒋᔥ. 
 
ᐅᐅᒪ ᑭᐧᐃᑐᑲᑯᐧᐃᓂᒃ ᑕᐅᒋ ᑎᐸᐸᒋᑲᑌ ᐊᓂᓐ ᑕᓯᓐ ᐁᐊᔭᐧᐊᐧᑕ ᐊᐱᓄᒋᔕᒃ ᑲᔦ ᐃᓂᑯᒃ 
ᐁᐱᒥᔓᓂᔭᑫᔭᓐ. ᒥᐅᒪ ᑫᑭᐅᒋ ᐧᐃᑐᑲᑯᐊᓐ ᑭᔥᐱᓐ:  

• ᐁᐅᑕᐱᓄᒋᔑᒥᔭᓐ ᒪᔑ 18 ᐁᑕᓱᐱᐳᓀᓯᒃ ᑲᔦ ᐸᓐᑭ ᐁᐱᒥᔓᓂᔭᑫᔭᓐ. 
• ᑭᓐ ᑕᑯ ᑲᔦ ᑭᐧᐃᑎᑫᑲᒪᓐ ᑫᒪ ᑲᔦ ᑲᒧᒋᐧᐃᒋᑕᒪᒡ ᐁᑭᔕᑲᔥᑭᓀᐱᐃᑫᔦᒃ ᑕᓱᐱᐳᓐ ᑕᒃᔅ 

ᔕᑲᔥᑭᓀᐱᐃᑫᐧᐃᓐ ᑲᔕᑲᔥᑭᓀᐱᐃᑫᓇᓂᐧᐊᒃ 
• ᐁᐅᔑᐱᐃᑲᓱᔭᓐ ᑲᓇᑕ ᐅᑭᒪᐧᐃᓂᒃ ᐊᐱᓄᒋᔑᐧᐃ ᑕᒃᔅ ᑭᐧᐁᓇᒪᑫᐧᐃ ᐧᐃᑐᑲᑫᐧᐃᓂᒃ 
• ᐊᔕ ᐊᐧᐊᔑᒣ 18 ᑕᓱᑭᓯᔅ ᐁᑭᐱᐅᒋ ᐃᔑᑕᔭᓐ ᐅᓐᑌᕆᐅ ᐊᑭᒃ. 

ᐊᓂᓐ ᑫᐃᔑᒋᑫᔭᓐ ᒋᔕᑲᔥᑭᓀᐱᐃᑫᔭᓐ. 

ᑲᐧᐃᓐ ᐱᓴᓐ ᑲᔕᑲᔥᑭᓀᐱᐃᑫᓯ. ᑭᔥᐱᓐ ᑭᓐ ᑲᔦ ᑭᐧᐃᑎᑫᒪᑲᓐ ᐁᑭᔕᑲᔥᑭᓀᐱᐊᒣᒃ ᑕᓱᐱᐳᓐ ᑕᒃᔅ 
ᔕᑲᔥᑭᓀᐱᐃᑫᐧᐃᓐ ᑲᔦ ᐁᐅᔑᐱᐃᑲᓱᔭᓐ ᑲᓇᑕ ᐅᑭᒪᐧᐃᓂᒃ ᐊᐱᓄᒋᔑᐧᐃ ᑕᒃᔅ ᑭᐧᐁᓇᒪᑫᐧᐃ 
ᐧᐃᑐᑲᑫᐧᐃᓂᒃ, ᒥᐅᒪ ᑫᐅᒋ ᑎᐸᐸᒋᑲᑌᒃ ᑭᔥᐱᓐ ᒋᑭᐧᐃᑐᑲᑯᔭᓐ. ᐃᓇᐱᓐ ᐱᐧᐊᐱᑯᒃ ᑲᐃᔑ 
ᑲᓇᐧᐁᑕᐧᑲᑭᓐ ᐧᐃᓐᑕᒪᑫᐧᐃᓇᓐ Canada Revenue Agency website ᐅᐅᒪ www.cra-
arc.gc.ca/forms. 

ᐃᔑᑭᑭᑐᓐ ᑲᓇᑕ ᑕᒃᔅ ᑎᐸᐃᑫᐧᐃᓇᓐ ᑲᐃᔑᐊᓄᑲᑌᑭᓐ ᑲᑎᐸᐃᑲᑌᓯᓄᒃ ᑭᑭᑐᐧᐃᓐ ᑫᔭᐱ 
ᐧᐃᑭᑫᑕᒪᓐ ᐅᐅᒪ 1-800-959-8281. ᑭᔥᐱᓐ ᐊᓐᑕᐧᐁᑕᒪᓐ ᔕᑲᔥᑭᓀᐱᐃᑲᓇᓐ, ᐃᔑᑭᑭᑐᓐ ᐅᐅᒪ 
1-800-959-2221.  

ᐃᔑᓭ ᑫᓂᓐ ᒋᐧᐃᑐᑲᑯᐊᓐ, ᐊᓂᓐ ᐃᑕᔥ ᐊᐸᓐ ᑫᐃᔑᓭᒃ. 

ᔐᒪᒃ ᐅᐅᒪ ᑲᓇᑕ ᑕᒃᔅ ᑎᐸᐃᑫᐧᐃᓇᓐ ᑲᐃᔑᐊᓄᑲᑌᑭᓐ ᑕᐅᒋ ᓇᓇᑲᒋᒋᑲᑌ ᑭᔥᐱᓐ ᒋᑭᐅᒋ 
ᐧᐃᑐᑲᑯᐧᐊᓀᓐ ᐊᐱ ᑭᐃᔥᐧᑲ ᓇᓇᑲᒋᒋᑲᑌᒃ ᑭᓐ ᑲᔦ ᑭᐧᐃᑎᑫᒪᑲᓐ ᑕᓱᐱᐳᓐ ᑕᒃᔅ 
ᔕᑲᔥᑭᓀᐱᐃᑫᐧᐃᓐ ᑲᑭ ᔕᑲᔥᑭᓀᐱᐃᑫᔦᒃ ᑲᔦ ᐁᐅᔑᐱᐃᑲᓱᐊᓐ ᑲᓇᑕ ᐅᑭᒪᐧᐃᓂᒃ ᐊᐱᓄᒋᔑᐧᐃ 
ᑕᒃᔅ ᑭᐧᐁᓇᒪᑫᐧᐃ ᐧᐃᑐᑲᑫᐧᐃᓂᒃ. 

ᑭᔥᐱᓐ ᐃᔑᓭᒃ ᒋᐧᐃᑐᑲᑯᐊᓐ, ᐅᐅᐧᐁ ᐅᓐᑌᕆᐅ ᐅᑭᒪᐧᐃᓂ ᐊᐱᓄᒋᔑᐧᐃ ᐧᐃᑐᑲᑯᐧᐃᓐ ᑕᐃᔑ 
ᑕᑯᓂᑲᑌ ᑲᓇᑕ ᐅᑭᒪᐧᐃᓂᒃ ᐊᐱᓄᒋᔑᐧᐃ ᑕᒃᔅ ᑭᐧᐁᓇᒪᑫᐧᐃ ᐧᐃᑐᑲᑫᐧᐃᓂᒃ ᑲᔦ ᑕᔥ ᒥᓯᐧᐁᑲᒥᒃ 
ᐊᐱᓄᒋᔑᐧᐃ ᐧᐃᑐᑲᑯᐧᐃᓐ ᑕᓱᑭᓯᔅ ᔓᓂᔭ ᑲᒥᓇᑲᓂᐧᐃᐧᐊᒡ. 

ᐊᓂᓐ ᑕᐧᓴᐱᒃ ᑫᐃᔑᒥᓂᑯᐊᓐ. 

ᒥᐃᒪ ᑫᐅᒋ ᑎᐸᐸᒋᑲᑌᒃ ᒥᓂᑯᒃ ᑫᒥᓂᑯᐊᓐ ᐊᓂᓐ ᐁᓐᑕᔑᐧᐊᒡ ᑭᑕᐱᓄᒋᔑᒪᒃ ᒪᔑ 18 
ᑲᑕᓱᐱᐳᓀᓯᐧᑲ ᑲᔦ ᑕᔥ ᐃᓂᑯᒃ ᑲᐱᒥᔓᓂᔭᑫᔭᓐ. ᑫᒋᓐ ᑲᑭᐧᐃᑐᑲᑯ ᐅᐅᒪ ᐅᓐᑌᕆᐅ ᐅᑭᒪᐧᐃᓂ 
ᐊᐱᓄᒋᔑᐧᐃ ᐧᐃᑐᑲᑯᐧᐃᓂᒃ ᐱᓴᓐ ᐁᑭᐊᓄᑭᐊᓐ ᑫᒪ ᐁᑭᐊᓄᑭᓯᐧᐊᓐ. 

ᑫᒪ ᑲᔦ ᑭᑕᐊᐸᒋᑐᓐ ᐱᐧᐊᐱᑯᒃ ᑭᐊᐸᑕᒃ ᒪᒪᐧᐊᑭᓐᒋᑫᐧᐃᓐ ᐅᐅᒪ Ontario.ca/childbenefit ᑫᐅᒋ 
ᓇᓇᑐᑭᑫᑕᒪᓐ ᐃᓂᑯᒃ ᑫᑎᐸᐊᒪᑯᐊᓐ. 

ᒣᐧᑲ ᒪᑕᑭᓱᒡ ᒍᓚᔾ ᑭᓯᔅ 2009, ᐊᑯᓇᒃ $50 ᒥᓂᑯᒃ ᑕᐃᔥᐱᓭ ᓄᑯᒻ ᐃᑕᔥ ᑫᑲ $92 ᑕᓱᑭᓯᔅ 
ᑕᒥᓇᑲᓂᐧᐃ ᐯᔑᒃ ᐊᐱᓄᒋᔥ. ᒥᑕᔥ ᐃᓂᑯᒃ ᑫᐃᔥᐱᓭᒃ ᒪᐧᐊᒡ ᓂᐱᐧᐊ ᑫᐃᔑᓭᓂᒃ ᐃᓂᑯᒃ $600 
ᐯᔑᑯᐱᐳᓐ ᑲᐃᔑᒥᓇᑲᓂᐧᐃᒡ ᑫᑲ ᑕᔥ $1,100 ᑕᒥᓇᑲᓂᐧᐃ ᐯᔑᑯᐱᐳᓐ ᐯᔑᒃ ᐊᐱᓄᒋᔥ. 

 

  

ᐊᐧᐁᓀᓐ ᑫᑭᑲᓄᓇᑭᐸᓐ ᑭᔥᐱᓐ ᑫᔭᐱ ᐧᐃᑭᑫᑕᒪᓐ. 

ᑭᔥᐱᓐ ᐧᐃᑭᑫᑕᒪᓐ ᑭᐧᐃᑐᑲᑯᐧᐃᓐ ᐅᒋ, ᐃᔑᑭᑭᑐᓐ ᑲᓇᑕ ᑕᒃᔅ ᑎᐸᐃᑫᐧᐃᓇᓐ ᑲᐃᔑᐊᓄᑲᑌᑭᓐ 
ᑲᑎᐸᐃᑲᑌᓯᓄᒃ 1-800-387-1193 (ᑲᒪᑭᓯᐧᐊᒡ ᑲᐊᐸᒋᑐᐧᐊᒡ: 1-800-665-0354). 

ᑯᑕᒃ ᑫᑯᓐ ᐧᐃᓇᓇᑐ ᑭᑫᑕᒪᓐ ᐅᓐᑌᕆᐅ ᐅᑭᒪᐧᐃᓂ ᐊᐱᓄᒋᔑᐧᐃ ᐧᐃᑐᑲᑯᐧᐃᓐ, ᐃᔑᑭᑭᑐᓐ 
ᑲᑎᐸᐃᑲᑌᓯᓄᒃ ᑭᑭᑐᐧᐃᓐ: 18668217770 (ᑲᒪᑭᓯᐧᐊᒡ ᑲᐊᐸᒋᑐᐧᐊᒡ ᑭᑭᑐᐧᐃᓐ 18003875559). 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Ojibway – March 23, 2010 
 


